UNHA METAFORA DO ENSINO NON UNIVERS}-
TARIO

Ainda que o titulo resulta abondo
expresivo —EI reto de la formacion en
enfermeria—, parece evidente que nin a
enfermeria nin, menos ainda, o mundo
dos transplantes hepaticos son, nun
primeiro momento, os estimulos mais
adecuados da curiosidade das aulas &s
gue prioritariamente se dirixe a Revista
Galega do Ensino. Non, de certo, porque
pensemos que a ESO, o Bacharelato e a
Formacién Profesional sexan universos
alleos a &mbitos cientificos como os da
Saude, senén —gustarianos estar de
todo equivocados— porque os estu-
dios non universitarios remataron, por
razéns que non resultaria doado expli-
car nunhas poucas lifias, limitando o
campo do seu interese a un curriculo
perfectamente definido en razon prin-
cipalmente das capacidades e actitudes
daqueles que tefien a obriga, a
necesidade ou mesmo a cobiza, segun-
do os niveis, de levalos a cabo.

En xeral, o ensino, polo menos o
non universitario, tivo que loitar sem-
pre contra a servidume, primeiro da

falta de medios, logo da imposicion
gue, dun modo mais ou menos explici-
to, significan os chamados “libros de
texto” e, mais tarde, da regulamenta-
cion que establece cada curriculo. Na
practica, os ensinantes temos que dei-
xar baixo a responsabilidade dos pro-
pios alumnos, ou enganarnos a nés
mesmos con “visitas de estudio” e
“conferencias de orientacién”, a vida
mesma, a realidade na que estes viven
e aspiran a desenvolverse como cida-
dans. Todo, naturalmente, coa maior
compracencia por parte dos pais e de
cantos pensan que o0 mais importante é
un bo expediente académico.

E mesmo, neste contexto, no que
El reto de la formacion en enfermeria. Tras-
plantes y dilemas éticos, de Maria Victo-
ria Becerra Sueiro, pode parecer algo
estrafio. Estudia a autora cuestions
como “La enfermeria en el ambito de la
gestién”, “La enfermeria en el proceso
del trasplante”, “Organizacion del
departamento de enfermeria en la uni-
dad de trasplantes”, “El ser humano y
la enfermedad”, “Andlisis psicosocial
del trasplante hepatico”, “La enferme-
ria y el nuevo milenio”, “El trasplante
de donante vivo”, “El xenotrasplante”,

“Los trasplantes en América latina”,
“Los trasplantes y los embriones
humanos”, “Internet: informacion
sobre los trasplantes en la red”. Un tra-
ballo no que a autora, “enfermera de
quiréfano y de la unidad quirargica de
trasplantes abdominales en el Hospital
Clinico Universitario de Santiago”, pon
claramente de relevo a sta competen-
cia neste ambito da medicina pero no
que amosa, sobre todo, unhas calida-
des pedagoxicas pouco comuns e, en
calquera caso, merecedoras dunha
atencion que amplia enormemente o
campo dos seus futuros lectores.

Poderiamos dicir que este traballo
de Maria Victoria Becerra Sueiro &,
sobre todo na direccion e importancia
das sUas preocupacion pedagoéxicas,
lixeiramente atipico, incluso sorpren-
dente. Sen dulbida, a autora séntese
mais atraida pola necesidade de chegar
0 lector con eficacia ca polos aspectos
cientificos do contido do seu estudio,
convencida de que, en definitiva,
“mostrar la realidad —como escribe ela
mesma— es un hecho tan cientifico
como demostrar las causas que lo pro-
ducen”. Punto de vista que pon ainda
mais de relevo o indiscutible caracter
humanistico da materia estudiada.

Abondaria, neste senso, adverti-lo
coidado especial da autora na eleccion
da compafiia con que se presenta como
guia dos visitantes interesados na des-
cricién da realidade dos transplantes
hepaticos e na stia complexa problema-
tica, médica, ética, social e humana.
Admitird comigo o lector que resulta,
cando menos, sorprendente que sexan

mesmo un poema de Maria do Carme
Kruckemberg, o “Soneto a Violante” de
Gerardo Diego, un texto en prosa de
Pessoa e un poema de Jorge Guillén, os
porticos elixidos por Maria Victoria
Becerra Sueiro para introducirnos en
cada un dos apartados que estructuran
esta obra.

Non parece excesivo ver neste tra-
ballo unha leccion préactica de Pedago-
xia ou, se se prefire, unha fermosa
metafora do ensino non universitario e,
en xeral, do ensino que cre no ser
humano e na capacidade deste para
alcanzar maiores cotas de humanida-
de, como obxectivo prioritario. Unha
lectura que poderia facilitarse sen gran-
des esforzos traducindo, con cantas
matizaciéns se queira, mundo da
Saude por mundo do Ensino, médico-
enfermeira por profesor-pedagogo e
enfermo por alumno.

Unha reflexion, sen dubida, obri-
gada nun momento de cambios de
enorme transcendencia, tanto no ambi-
to da Satde coma, en xeral, no do Ensi-
no. “La formacién en enfermeria
—escribe Maria Victoria— tiene que ir
adaptandose a los cambios conceptua-
les que afectan a la profesion en nuestro
pais y a los modos que ésta va adoptan-
do para responder a su compromiso
con la sociedad”. Non s a enfermeira,
profesional & que directamente se dirixe
a autora, senén todos aqueles que, dun
ou doutro xeito, tefien responsabilida-
des no futuro do Ensino.

Non podian, neste contexto, ser
mais actuais os principios pedagéxicos

Revista Galega do Ensino-ISSN: 1133-911X- NUm. 35 - Maio 2002



nos que Maria Victoria Becerra Sueiro
fundamenta o futuro de tan nobre acti-
vidade. Como observa Alvaro Puga,
“Catedratico de biologia molecular en
la Universidad de Cincinnati”, “su
mensaje es que quien sana o0 empeora
es el paciente, que los cuidados médi-
cos que el paciente recibe no son mas
que el vehiculo que facilita la recupera-
cién del enfermo, porque el poder de
sanar depende de la fisiologia del
enfermo”. Engadindo a continuacion;

Y la fisiologia del enfermo depende

de su estado de &4nimo, de su entor-

no familiar, del sentido positivo de

la vida de quienes lo rodean, de su

interés por vivir, de la musica que

tocan en el quiréfano, de su buen o

mal humor y del humor de quienes

lo cuidan, de la frustracién, envidia,

discusiones y experiencias vitales

del enfermo y de sus enfermeros y
enfermeras.

Principio pedagOxico que, non
por vello resulta menos actual: S6
aprendemos aquilo que de verdade
gueremos saber, ou, dito doutro xeito,
non é o mestre quen fai do alumno un
sabio, se non que é este, o alumno, o
principal protagonista da aprendizaxe,
0 Unico responsable do seu éxito ou do
seu fracaso.

Sendo, pois, o enfermo, limitado
nas suas capacidades vitais, quen ten
de adquiri-lo autoconvencemento de
que é el, diante de calquera outra
axuda, incluida a do médico-enfermei-
ra, o principal protagonista da sta
curacion, a resposta médica de Maria
Victoria é salienta-lo papel, diferente
ainda que necesariamente complemen-
tario, do médico, como especialista,

técnico na doenza do enfermo, e da
enfermeira, como colaboradora daquel,
pero coa funcién especifica de saber
estimular no doente a necesaria e obri-
gada autoconfianza no valor esencial
do seu propio papel.

Resulta, neste senso, en exceso
simplificador o punto de vista do ensi-
nante que pensa que na rebeldia,
renuncia ou simple abandono do alum-
no das suas obrigas como estudiante
non hai mais ca falta de responsabilida-
de ou de disciplina, por parte deste ou
dos seus pais, ou polas didas partes.
Todos, incluso os que nun momento
dado se poidan manifestar neste senso,
sabemos que non é asi, que o ser huma-
no é moito mais complexo, o adulto e o
neno ou rapaz. Ninguén, por moito
gue pareza disimulalo, quere pasar por
parvo ou incapaz.

A competencia cientifica e capaci-
dade de motivacion no ensinante, e a
conciencia no alumno de que s o seu
desexo de saber e a vontade necesaria
para logralo poden facer eficaz a cola-
boracion do mestre, son condicions
basicas en tédolos niveis e ambitos do
ensino. Sempre reservandolle 6 poder
da vontade o papel que de verdade lle
corresponde. Como nos lembra a pro-
pia Maria Victoria “segun las experien-
cias del pasado mas 6rdenes o una dis-
ciplina mas severa no permiten
alcanzar los éxitos que se logran con la
motivacion”.

S6 desde o recofiecemento do
noso verdadeiro papel de estimulado-
res —motivadores— pode —penso—

atopa-lo ensino o camifio que nos con-
duza a presta-lo servicio que a socieda-
de se cadra non nos esixe, pero que, sen
dubida, ten dereito a agardar de nés
como ensinantes. Esta é, sen dubida, a
principal ensinanza que podemos
sacar da lectura de El reto de la formacion
en enfermeria. Trasplantes y dilemas éticos.

Naturalmente un médico, unha
enfermeira, un profesor, un pedago-
go... non son obreiros da construccién,
dito sexa co maior respecto para os que
desempefan estes traballos. Os obxec-
tos directos da sua actividade son
enfermos ou estudiantes, é dicir, son
persoas. O albanel cabreado pode des-
carga-lo seu mal humor no traballo, se
cadra conseguindo colocar un maior
namero de tixolos, mentres que o
médico ou o profesor, a enfermeira ou
0 pedagogo, independentemente da
sGia actuacion, respectivamente, sobre
unha doenza concreta ou sobre unha
lagoa no cofiecemento do alumno, vai
contaxiarlle o seu estado de animo 6
doente ou estudiante con efectos que
poden resultar terriblemente nocivos
para estes.

Non pode, pois, a rendibilidade
econdmica, —intentard explicarnos
Maria Victoria— xustificar no d&mbito
da Satde a mobilidade no persoal sani-
tario cando esta solucién poida pofier
en perigo o bo funcionamento dun
equipo ou a experiencia do profesional
nun ambito determinado da sua activi-
dade. A importancia da Sadde esixe un
corpo de enfermeiras, non sé con cofie-
cementos que poidan favorece-lo labor
propio do médico, sendn, sobre todo,

cunha formacién psicosocioléxica e
antropoldxica que, desde o cofiecemen-
to da personalidade do enfermo e do
seu contexto ideoloxico e cultural, lle
permita influir positivamente na elabo-
racion por parte deste dunha clara con-
ciencia de principal actor no proceso da
sUa curacion.

Resposta que, no ambito do ensi-
no non universitario, se ten concretado,
con diferentes resultados, na organiza-
cion de cursos especiais para licencia-
dos ou na creacién de gabinetes ou
departamentos psicopedagdxicos nos
centros de ensino.

Non esquece Maria Victoria que
un dos aspectos mais controvertidos
do Ensino, en tédolos niveis, é o seu
caracter excesivamente teérico. O
menosprezo da memorizacion, tan
inxusto na sda xeneralizacion, non
logrou endebén situar no seu xusto
medio o abuso, non menos criticable,
da teoria como obxecto en si mesma da
formacion. Poderiamos estar de acordo
con que “la utilidad de la teoria consis-
te en proporcionar conocimientos para
mejorar la préctica mediante la des-
cripcion, explicacion, prediccion y con-
trol de los fenébmenos”. Sen dubida,
nun campo tan especifico —profesio-
nal— coma o da enfermeria, no que
—como nos lembra a mesma autora—
“la teoria brinda autonomia profesio-
nal porque orienta las funciones asis-
tenciales, docentes e investigadoras de
la profesién, ayuda al desarrollo de la
capacidad analitica, ofrece retos al pen-
samiento, esclarece los valores y deter-

mina los propoésitos de la practica, la
educacion y la investigacion”.

Pero é, quizabes, moito mais no
ambito da formacién intelectual dos
estudios non universitarios, no que,
dificilmente, poderiamos xustifica-la
utilidade practica de cofiecementos
gue xulgamos, ou xulgan os libros de
texto oficiais —aprobados— ou o pro-
pio curriculo, obrigatorios. Pode que
isto nos aconteza 6s profesores, pero,
con toda seguranza, a maioria dos
alumnos. E a teoria en si mesma non é
nada, é dicir, se non esta 0 servicio de
algo practico, que o estudiante conside-
ra (til, non pasa de ser un entretemen-
to e unha perda de tempo.

O traballo, “Trasplante hepatico...
¢fin de una vida o inicio de una exis-
tencia mas plenificante?”, de Enrique
Ramos Hernandez, —Apéndice—, non
é, en absoluto, un caso préactico. Como
nos advirte a propia Maria Victoria é s6
o testemufio dun transplantado hepati-
co, que “se puede entender como un
trabajo en torno a la condicién huma-
na”. Pero pode servir perfectamente
para ilustra-la importancia da motiva-
cion e, sobre todo, a importancia dos
recursos do propio enfermo na supera-
cién das dificultades da sta curacion.

A utilidade da teoria no Ensino
ten que amosarse, necesariamente, na
capacidade desta para facer ver na lec-
tura, a escritura, o calculo..., a Literatu-

ra, as Matematicas, a Fisica, a Quimica,
a Historia... os instrumentos mais ade-
cuados para alcanza-lo obxectivo mais
importante na vida do estudiante: ser
mais humano. Como profesor, médico,
enfermeiro, historiador...

Non parece, de certo, que sexa
necesario insistir mais na proximidade
gue, na perspectiva de Maria Victoria
Becerra Sueiro, existe entre 0 mundo da
Medicina e do Ensino. Proximidade
que, sen dubida, se deriva tanto do
carécter didactico do seu traballo, El
reto de la formacion en enfermeria. Tras-
plantes y dilemas éticos, coma da propia
condicion da Medicina, saber e activi-
dade esencialmente humanisticas.
Caracteristicas que, xunto co persoal
enfoque con que o enfronta a autora,
fan deste libro un agasallo para calque-
ra lector interesado nun ou noutro
campo, o da Saude ou o do Ensino.

Un libro, en fin, de doada lectura,
incluso apaixonante, que pode ter
como destinatario calquera lector
curioso do mundo da salde, e da edu-
cacién, non so, de certo, as enfermeiras
e enfermeiros, que cren na sta profe-
sién e no futuro desta.

M. Quintans S.

Centro Ramon Pifieiro para a
Investigacion en Humanidades
Santiago de Compostela

